
致立法會退休保障事宜小組主席                    (2015-06-6)  

【廉政公署白先生話香港廉潔情況「相當好」】 

好彩白先生冇講『形勢大好不是小好』否則楊光先生一定以快過

高鐵趕住投胎的速度，再次光臨香港。 

就香港兩位所謂最高負責人，下至問責高官，多次成為新聞專

題。呢個月我出左糧，唔食飯我都要買晒成人衛生用品股票，香港「有

權人士」實在太多人掰大眼瀨尿，我建議白先生公署口號，考慮改成

『香港勝在有傻狗』。 

以前做官，係按制度辦事，宜家做官係要睇朝廷面色，基本法都

冇講話要睇朝廷面色，好可能「大家識做」，同等價錢，西方狗係按

安士售價，東方狗係按公斤售價，啲維園活化石聽到東方狗，就自動

請纓爭做中國賤狗，神明上身！咪話『藏獒』唔係中國狗呀？？ 

『一封朝奏九重天，夕貶潮陽路八千』唔好話高官啦！星斗市民

都知道，做西方的狗，總好過做落難的「中國狗」藏獒！好彩特區話

到尾都係國際城市，唔係北朝鮮，睇怕唔使出動防空機關炮，更加唔

使出動中國狗「藏獒」。 

三跑幾千億，起高空踫踫機樂園，是萬方來朝的禮物。全民退休

保障都係 500 億，好似拔條毛咁爽快，並不是係你地私穏地方拔架，

係市民幾十年貢獻社會的老年回報。很多夾著尾巴的東方狗，都聲淚

俱下的要為基層市民爭取「全民退休保障」，但主人乾咳一聲，都好

似公公一樣，喱埋係龍椅之下。      

喂喂喂！問下啲維園活化石《薛剛反唐》薛剛反的就是掛著李氏

羊頭，賣武氏狗肉的唐朝，『薛剛係唔係漢奸呀』！「車毀人亡」就

係欽差傳遞「聖旨」，香港不能成為福利社會，係一百年前，呢啲高

官，一但不能完成聖旨，係要「滿門抄斬」、「連誅九族」，冇一千人

都有五百人被斬頭！我想問一問，究竟香港幾時「靜雞雞」咁返回封

建皇朝，聯合國有冇記錄﹖ 

高鐵係無底深潭，根本就是獻媚工程，咩袋荔枝上京都己經成為

千古貶語，何況用快馬咩條高鐵上京？宜家做官真係人人自危，你睇

北朝鮮新聞一個月可以唔見左幾十個高官，北朝鮮的月亮同祖國的月

亮根木就是一模一樣，烏雲掩星月，我地爭取全民退休保障，當高官

落難，我地都要本着「佛祖喂鷹」、「血滌世人」的精神，順手爭取埋

「高官落難保障」。高官都係市民一份子，一但落難，高官履行左佢

嘅社會責任，即係「放左監」，咁佢以後點生活？叫高官返江門市地

王廣場開餐？佢娘親仲未死的話，唔通睇住條死仔飽餓死!佢媽媽一

定要養條衰仔過世啦！佢老母就即刻知道【全民退休保障】對市民係

幾咁重要。 

利華樓互助委員會 

